
Upucao komšiju u glavu jer mu je
"preskupo" prodao drva za ogrjev
Žarko Marić ispalio tri hica prema oštećenom

Okružni sud u Istočnom Sarajevu potvrdio je optužnicu protiv Žarka
Marića (45) sa Sokoca zbog pokušaja ubistva.

Kako je navedeno u optužnici, on je 17. marta ove godine, nakon
svađe i fizičkog sukoba iz pištolja pucao u glavu komšiji M. NJ.

Događaj na lokalnom putu

Sve se odigralo na lokalnom putu ispred ulaza u dvorište M. NJ. u
mjestu Ćavarine u općini Sokolac, a Marić je tom prilikom iz pištolja
kalibra 7,62 milimetra ispalio tri hica prema oštećenom, od čega ga je
jedan okrznuo po sljepoočnici, nanijevši mu ranu veličine pet
milimetara, te krvni podliv na tom mjestu.

– Dakle, drugog je pokušao lišiti života, čime je počinio krivično djelo
ubistvo iz člana 124. stav 1. Krivičnog zakonika Republike Srpske, u
vezi sa članom 22. (pokušaj) istog zakonika – naveli su iz Tužilaštva.

Dovezao drva za ogrjev

Kako su neposredno nakon događaja ispričali mještani, u selu su
kružile priče da je do sukoba došlo zbog drva.

Navodno je oštećeni prethodno Žarku dovezao drva za ogrjev, koja je
naplatio, ali se osumnjičeni kasnije preračunao, te mu se učinilo da je
to bilo naplaćeno preskupo, zbog čega se obračunao s komšijom.

Molimo vas da odobrite oglase na našoj web-lokaciji
Izgleda da upotrebljavate program za blokiranje oglasa. Svoju web-lokaciju financiramo oglašavanjem.

